
Піша літару Марына
Паўлюк Прануза

Піша літару Марына,
Піша не адну хвіліну.

«І» спачатку не ўдаецца:
То направа пахіснецца,

То заходзіць за лінейку,
Быццам бы па справе нейкай,

Можа быць, пяро благое,
Неслухмянае такое?

Два радочкі напісала.
Весялей дзяўчынка стала.

Не адразу ўсё даецца,
Болей «і» не пахіснецца.

Па лінейцы — па дарожцы —
[bookmark: _GoBack]Крочыць на танклявай ножцы.

